
Ammo tizimli tahlilni samarali amalga oshirishda muammolar ham mavjud. Ulardan 

eng muhimi - kadrlar malakasi, ma’lumotlarni to‘plash va ularni tahlil qilish bo‘yicha metodik 

ko‘nikmalarning yetishmasligi. Shuningdek, ayrim hollarda ma’lumotlarning ishonchliligi 

past bo‘lishi natijasida tahlil xulosalari ham noto‘g‘ri shakllanishi mumkin. Shu sababli 

pedagogik tizimda tahlil madaniyatini shakllantirish, o‘qituvchilarni statistik tahlil usullariga 

o‘rgatish muhim ahamiyatga ega. 

Tizimli tahlilning asosiy afzalligi - qarorlar qabul qilishda obyektivlikni ta’minlashidir. 

Har bir qaror empirik ma’lumotlarga asoslanadi, bu esa subyektiv fikrning ta’sirini 

kamaytiradi. Ma’lumotlarni tizimli o‘rganish orqali ta’lim muassasalari samaradorligini 

oshirish, resurslardan oqilona foydalanish va natijadorlikni oshirish mumkin. O‘zbekiston 

Respublikasi Prezidentining 2022-yil 28-yanvardagi “Raqamli ta’lim tizimini rivojlantirish 

to‘g‘risida”gi qarorida ham aynan ma’lumotlarni tahlil asosida boshqarish konsepsiyasi ilgari 

surilgan. 

Shunday qilib, tizimli tahlil nafaqat texnik yoki informatika sohasi uchun, balki 

pedagogik amaliyot uchun ham dolzarb ilmiy yo‘nalishdir. Ta’lim sohasida tizimli yondashuv 

o‘quv jarayonining har bir bosqichini raqamli nazorat ostiga olib, o‘quvchining individual 

rivojlanishini kuzatish imkonini beradi. Tahlil natijalari o‘qituvchiga strategik qarorlar qabul 

qilishda, o‘quvchi uchun esa o‘z ustida ishlashda yo‘l-yo‘riq beradi. Shu bois, har bir oliy 

ta’lim muassasasi o‘z ilmiy-tahliliy infratuzilmasini rivojlantirib borishi zarur. 

Bugungi kunda ta’lim va tarbiya sohasida shaxsga yo‘naltirilgan yondashuvlar ustuvor 

ahamiyat kasb etmoqda. Faqatgina ta’lim berish emas, balki yoshlarning shaxsiy rivojlanishi, 

tanqidiy fikrlashi, o‘zini anglashi va hayotiy maqsadlarni belgilashida yordam berish - 

bugungi tarbiyaning asosiy vazifalaridan biridir. Shu nuqtai nazardan, kouching texnologiyasi 

tarbiya sohasida yangi va samarali vosita sifatida namoyon bo‘lmoqda. Kouch-trening - bu 

zamonaviy tarbiya tizimida muhim o‘rin egallayotgan yangi yondashuvdir. U nafaqat yosh 

avlodning bilim olishi, balki ularning shaxsiy rivojlanishi, hayotiy maqsadlarini belgilashi va 

ijtimoiy ongini shakllantirishga xizmat qiladi. Tarbiyachilar, psixologlar va pedagoglar ushbu 

yondashuvni o‘z amaliyotiga joriy etish orqali tarbiya samaradorligini keskin oshirishlari 

mumkin. 

Bugungi globallashuv davrida xorijiy tillarni bilish shaxsiy va kasbiy rivojlanishning 

muhim omiliga aylandi. Shu bois ta’limda faqat grammatika va leksikani o‘rgatish emas, balki 

talabalarni shaxs sifatida rivojlantirish, ularda ishonch, motivatsiya va muloqot qobiliyatini 

shakllantirish muhim vazifalardan biridir. Bu jarayonda kouch-trening texnologiyasi o‘zining 

samaradorligi bilan ajralib turibdi. 

Kouching (inglizcha “coaching”) - bu shaxsiy rivojlanishga yo‘naltirilgan, savol-javob 

va mulohazaga asoslangan faol tarbiyaviy jarayondir. Kouch-trener - bu o‘qituvchi emas, 

balki yo‘lboshlovchi, rag‘batlantiruvchi va shaxsiy o‘sishga sharoit yaratuvchi mutaxassisdir. 

U tarbiyalanuvchidagi ichki salohiyatni ochishga yordam beradi 

Kouching - bu o‘qituvchi va o‘rganuvchi o‘rtasidagi hamkorlikka asoslangan faol 

muloqot jarayoni bo‘lib, shaxsiy rivojlanish, maqsad belgilash, qaror qabul qilish va o‘z 

potentsialini ochishga qaratilgan. Kouch-treningda o‘qituvchi o‘zini “bilim manbai” emas, 

balki yo‘naltiruvchi, rag‘batlantiruvchi va tinglovchi sifatida namoyon etadi. 

Tarbiyada kouch-treningning asosiy maqsadlari: Shaxsiy mas’uliyat hissini shakllantirish; 

Yoshlarda maqsad qo‘yish va unga erishish ko‘nikmasini rivojlantirish; Muammoli 

vaziyatlarni hal etish qobiliyatini shakllantirish; Ishonch, muloqot va hamkorlik muhitini 

yaratish; O’zini anglash va refleksiyani rag‘batlantirish. 

Kouch-trening usullari va amaliyotlari:  1. Savol-berish texnikasi (Powerful Questioning) 

Tarbiyachi savol berish orqali bolani fikrlashga undaydi, muammoni o‘zboshimchalik bilan 

hal qilishni emas, balki tahlil qilish va echimni topishga yo‘naltiradi. 

2. Refleksiya mashqlari (Self-reflection tasks) Talabalar yoki o‘quvchilar o‘zida kechayotgan 

his-tuyg‘ular, tajribalar va fikrlarni yozma va og‘zaki shaklda tahlil qiladi. O’zini anglashni 

kuchaytirish. 

3. Hayotiy maqsadlar kartasi (Life goals mapping) Tarbiyalanuvchi o‘z hayotidagi 

maqsadlarni yozadi, ularni muddatlar bo‘yicha belgilaydi va amaliyotga tadbiq qilish 

yo‘llarini muhokama qiladi. 

4. Feedback (Qayta aloqa) Fikr bildirishning samarali usuli sifatida, tarbiyachi va 

tarbiyalanuvchi o‘zaro ochiq muloqotda bo‘ladi. Tanqid emas, rag‘bat, konstruktiv takliflar 

berish. 

5. Visualization (Tasavvur orqali mashqlar) Yoshlar kelajakdagi o‘z obrazini ko‘z oldiga 

keltirib, bugungi kundan boshlab unga erishish qadamlarini belgilaydi. 

Kouching va an’anaviy tarbiya 

An’anaviy tarbiya Kouch-trening 

O’qituvchi markazda Tarbiyalanuvchi markazda 

Ta’lim berish Savol berish va tahlil qilish 

Nazorat Hamkorlik 

Tayyor echimlar Mustaqil qaror qabul qilishga yordam 

Baxolash Refleksiya va fikr almashish 

1 -jadval 

Kouch-treningning tarbiyadagi afzalliklari: Ijobiy psixologik muhit yaratiladi,  

Shaxsiy o‘sish va salohiyatni ochishga yordam beradi,  Yoshlarda ishonch va mas’uliyat hissi 

shakllanadi,  Faol muloqot va empatiya rivojlanadi,  Tarbiya jarayonida demokratik 

munosabat paydo bo‘ladi 

Xorijiy tilni o‘rganishda kouch-treningning afzalliklari 

1. Ichki motivatsiyani shakllantiradi: Kouching savollari talabani o‘z maqsadlarini anglashga 

undaydi: “Sen nima uchun bu tilni o‘rganmoqchisan?”, “Bu senga qanday foyda beradi?”. 

Bunday yondashuv til o‘rganishga ixtiyoriy va mazmunli yondashuvni shakllantiradi. 

2. Faol muloqot muhitini yaratadi: Kouch-trening jarayonida talabalar faqat tinglovchi emas, 

balki fikr bildiruvchi, savol beruvchi, bahslashuvchi faol ishtirokchilarga aylanadi. Bu esa 

tilda erkin so‘zlashishni rag‘batlantiradi. 

3. O’z-o‘zini baholash va refleksiyani rivojlantiradi: Kouchning asosiy vazifalaridan biri - 

talabani o‘z o‘rganish jarayonini kuzatish va tahlil qilishga o‘rgatishdir. “Sen nimaga 

erishding?”, “Qanday qiyinchiliklarga duch kelding?” kabi savollar talabani o‘ziga baho 

berishga undaydi. 

4. Mas’uliyat va mustaqillikni oshiradi: Talaba o‘z o‘rganish jarayoni uchun mas’uliyatni his 

qiladi. Kouchning vazifasi - uni yo‘naltirish, ammo barcha qarorlarni talaba o‘zi qabul qiladi. 

5. Emotsional qo‘llab-quvvatlashni ta’minlaydi: Kouch treningdagi muhit ishonchli, ijobiy va 

qo‘llovchi bo‘lib, talabalarda “men qila olaman” degan ishonchni shakllantiradi. 

Amaliyotda qo‘llaniladigan kouch-trening usullari 

Xulosa qilib aytganda, kouch-trening texnologiyasi xorijiy tillarni o‘rgatishda 

an’anaviy usullarga qo‘shimcha ravishda samarali vosita hisoblanadi. U talabalarning shaxsiy 

salohiyatini ochish, ishonchini oshirish, maqsadli va faol o‘rganish muhitini shakllantirishga 

xizmat qiladi. Zamonaviy o‘qituvchi faqatgina ma’lumot beruvchi emas, balki talaba 

salohiyatini kashf etuvchi kouchga aylanishi lozim. 

